
Hayastanda gizli 
heç nə qalmayıb

...Siyasi rəqiblərə qarşı çirkin 
kompromatların təşkili, keçmişində-
ki qara ləkələri başqalarını çirkaba 
bulamaqla təmizləmək və bu yolla 
özünü təmizə çıxarmaq cəhdləri, 
dünənki müttəfiqlərə arxa çevir-
mələr, kənardakı siyasi sponsorlara 
quyruq bulamaları, hay cəmiyyəti-
nin gözündən düşənlərin başına və 
yaşına yaraşmayan davranışları. Sa-
daladıqlarımız və hələ xəbər tutma-
dığımız hərəkətləri Ermənistanda 
parlament seçkiləri öncəsi atmosfer 
təzyiqi xeyli yüksəlmiş ³siyasi qızdır-
manın´ əlamətləri kimi də yozmaq 
olar. Parlamentdə çoxluğu qazanma-
ğa iddialıların seçkiqabağı ilkin təs-
nifatımızdakı sonuncu kontingentin 
üzərində ayrıca dayanacağıq.  

“Bəzən mənə elə gəlir ki, Ermənis-
tanın birinci prezidenti Levon Ter-Pet-
rosyanın bəyanatlarını cəmi 3 nəfər 
oxuyur, ± onlardan biri də mənəm”. 
Vitse-spiker Ruben Rubinyan bu sözləri 
dünən Milli Assambleyanın dinləmələ-
rində fasilə zamanı jurnalistlərlə söhbə-
tində “Taşir” şirkətlər qrupunun sahibi, 
rusiyalı iş adamı Samvel Karapetya-
nı dəstəkləyən sabiq prezident Levon 
Ter-Petrosyanın son açıqlamasını şərh 
edərkən deyib. 

Elektoratdan səs uman sonun-
cu kontingent deyəndə məhz Levon 
Ter-Petrosyanı nəzərdə tuturduq. Suriya 
ermənisi, iki ay əvvəl �1 yaşını adlamış 
Ermənistanın birinci prezidenti Le-
von Ter-Petrosyan özünü əməlli-başlı 
biabır edib. O, özünün buqələmun si-
yasi mövqeyi və çıxışları ilə onsuz da 
gözdən düşmüşdü. İndi bu siyasi me-
yitin barəsində cinayət işi qaldırılaraq 
 həbsxanaya salınmış, şübhəli biznesə 
sahib rusiyalı milyarder Samvel Kara-
petyanın qəfildən müdafiəsinə qalxma-
sının səbəbi “iki vur iki” qədər sadədir. 
Parlament seçkilərinə 3 ay qalmış şi-
maldan aldığı təlimata uyğun hərəkət 
etməyə başlayan Levonun bu yaşında 
pula hərisliyi vaxtilə hayların öyündüyü 
siyasi praqmatizminə qalib gəlib. Bü-
tün cəbhələrdən Paşinyan komandasına 
qarşı hücuma keçən satqın və muzd-
lu müxalifətin məhz kənar qüvvələrin 
ssenarisi əsasında anti-Ermənistan fəa-
liyyətlərinə start verdikləri aşkar görün-
məkdədir. Ermənistan və onun siyasi 
cameəsi nə boydadır ki, kimin haraya 
bağlı olduğunu, kimin hansı qapıdan 
keçdiyini gizli saxlamaq mümkün ol-
sun" Bu “xor kapellasına” qocaman Le-
von da qoşulub. Erməni xislətinin üzə 
çıxmasından ötrü yaşın fərqi yoxdur.

Ermənistanın sabiq birinci prezi-
dentini layiq olduğu aşağılayıcı “təş-
behlərə” qonaq edənin kimliyi az 
əhəmiyyət kəsb etmir. Bu ironiyalı si-
yasi replika Ermənistan parlamentində 
hakim “Mülki müqavilə” partiyasına 
məxsus fraksiyanın rəhbəri, spikerin 
müavini, üç gündən sonra cəmi 36 yaşlı 
tamam olacaq Ruben Rubinyanın dilin-
dən səslənir. Türkiyə ilə ikitərəfli danı-
şıqlarda baş nazirin xüsusi nümayən-
dəsi kimi iştirak edən Ruben “biri də 
mən” deyəndə çox güman ki, hayların 
eks-prezidentinin bəyanatlarını oxuyan 
daha 2 nəfərdən birinin müəllifin özü-
nü ± yəni Levon Ter-Petrosyanı, 3-cü 
qismində yəqin statusuna görsə ona hö-
kumətin ayırdığı dövlət avtomobilinin 
sürücüsünü nəzərdə tuturmuş. Sinninin 
bu çağında Ter-Petrosyanın olduqca 
ağrılı və biabırçı bir siyasi süqutla üz-
ləşməsi heç xoşagələn hal deyil. Biz 
heç kimin siyasi karyerasının sonunda 
reputasiyası bulaşıq hansısa oliqarxın 
ayağına düşməsini arzulamırıq. Əslin-
də, diqqətinizə ərz etdiyimiz hekayətin 
ən kədərli tərəfi məhz bundan ibarətdir.

İntəhası, məsələnin gülməli tərəfi 
də var. Bu da odur ki, müxalifətin baş 
nazirliyə namizədliyini irəli sürdüyü 
Levon Zurabyan, deməli, mahiyyətcə o 
qədər dəyərsiz birisidir ki, bunun təşəb-
büskarı indi başqasını dəstəkləməyə üs-
tünlük verib. Bunu isə Ruben Rubinyan 
deyib. hstəlik, sözlərinə onu da əlavə 
edib ki, qanunla sonuncu  baş nazir pos-
tuna namizəd ola bilməz. 

İndi gəl hay kələfinin ucunu axtar. 
Ay tapdın ha...

ReplikaRəqəmsal inqilabın bayraqdarı

Prezident İlham Əliyevin sərən-
camı ilə Azərbaycanda yeni bir qu-
rum yaradıldı. Bu qurumlarüstü 
bir təsisat olan Rəqəmsal İnkişaf 
Şurasıdır. 

glkədə İqtisadi Şura da var. Bu quruma 
Baş nazir sədrlik edir. Yeni şuranın statusu 
daha yüksəkdir. Bu qurumlarüstü quru-
ma dövlətin ikinci ali rəhbəri olan Birinci 
vitse-prezident Mehriban Əliyeva sədrlik 
edir. RİŞ-ya Birinci vitse-prezidentin sədr 
təyin edilməsi ölkədə rəqəmsal keçidin ən 
önəmli hədəf sayılması deməkdir. 

Deməli, Birinci vitse-prezident Meh-
riban Əliyevanın RİŞ-ya rəhbərlik etməsi 
bu qurumun ali statusu, rəqəmsal keçidin 

prioritet sıralamada öncüllüyü ilə yanaşı, 
həm də qarşıya qoyulmuş məqsədin sürət-
li və qüsursuz icra olunacağına əminlik 
deməkdir. 

Strateji hədəflərin gerçəkləşməsində 
təkcə bilik bəs etmir, təşəbbüskarlıq da 
kifayət deyil, ayrılıqda innovativ yanaşma 
da yetərli olmaya bilər. Ən əsas meyarlar-
dan biri də uğur təcrübəsidir. Yəni indiyə-
dək qazanılmış uğurlarla zənginləşdirilmiş 
şəxsi-rəsmi portfolio olduqca önəmlidir. 

Birinci xanım Mehriban Əliyeva in-
diyə qədər bir sıra mötəbər beynəlxalq 
tədbirlərin təşkilatçısı, çox yüksək rəsmi 
və ictimai qurumların rəhbəri, bir sıra hu-
manitar hərəkatların təşkilatçısı və rəhbəri 
olub. Bunların da hamısında istisnasız ola-

raq uğur qazanıb. 
Azərbaycanda “Avroviziya” mahnı 

müsabiqəsi keçirilib. Bu, həmin yarış-
manın tarixindəki ən uğurlu təşkilatçılıq 
örnəyi idi. , Avropa Oyunlarının yüksək 
səviyyədə keçirilməsi isə təkrarlanması 
mümkün olmayan bir nailiyyət idi. ,V İs-
lam Həmrəyliyi Oyunları da bunlar kimi.

Bəzi ümummilli önəmli işlər o qədər 
yaxşı görülür ki, sonra bir başqası onu daha 
yüksək səviyyədə görə bilməyəcək. Elə re-
kordlar var, onu müəllifin özündən başqa, 
təzələyən olmur. Bəzi sənət əsərləri var ki, 
onlardan daha yaxşısını yaratmaq, ümu-
miyyətlə, mümkün görünmür. Məsələn, 
ikinci “Cakonda”nı yaradacaq başqa bir 
Leonardo da Vinçi yoxdur. Rəssamın döv-

ründən 5 əsr keçib, lakin daha bir “Mona 
Liza” yaradılmayıb. Bəlkə, 5 əsr sonra  və 
heç vaxt olmayacaq. Azərbaycanın Birinci 
vitse-prezidentin portfoliosu bu cür əməl-
lərlə zəngindir. 

İndiki dövr isə yeni bir eraya keçid-
dir ± rəqəmsallaşma, sünü zəka erasına. 
Kim uğurla keçid edə bilsə, o, prosesin 
önündə gedəcək. Kim geri qalsa, modern  
texnofeodalizmin vassalına, qlobal trendin 
autsayderinə çevriləcək. Bax bu səbəbdən 
Azərbaycanda rəqəmsal keçid, Aİ əsaslı 
cəmiyyət quruculuğuna rəhbərlik Mehri-
ban Əliyevaya həvalə olunub. RİŞ və bu 
quruma rəhbərlik bariz nümunədir. 

Bəli, Mehriban Əliyeva hələ hakimiy-
yətdə konstitusiya vəzifəsi tutana qədər də 
öz təbii - emosional və intellekt səviyyə-
sini, nadir təşkilatçılıq istedadını, konitiv 
imkanlarını göstərə bilmişdi. İstər ölkə 
içində, istərsə də beynəlxalq miqyasda 
yüksək ictimai-mədəni platformalarda öz 
potensialını nümayiş etdirmişdi. Ancaq 
RİŞ bir başqa bilik, üstəgəl əməl meydanı-
dır. Hədəf kifayət qədər aydın, məqsəd isə 
fövqəladə dərəcədə aktualdır. 

Rəqəmsal keçid faktik olaraq dövlə-
ti yenidən qurmaq kimi bir hədəfdir. Bu, 
keyfiyyətcə yeni və miqyasca nəhəng qu-
ruculuq mərhələsinin ön sırasında - işin  
başında, əlbəttə, ölkənin birinci şəxsi du-
rur. Rəqəmsal keçidin ± fərqli tarixi-texno-
loji formasiyanın ideya müəllifi, ideoloqu, 
təşəbbüsçüsü, ilham qaynağı, əlbəttə, Pre-
zidentin özüdür. Dövlət başçısı özü də, 
yeni çağın qlobal çağırışlarından az-çox 
xəbəri olan hər kəs də bilir ki, bu işin ya-
rıtmaz icra ehtimalı, yetərsizliyi, yanlış 
yönləndirilməsi ola bilməz. Ona görə də 
Prezident bir başqasını deyil, məhz Birinci 
vitse-prezident Mehriban Əliyevanı ölkə-
də rəqəmsal inkişafın lokomotivi olaraq 
görür. 

Buna, əslində, “rəqəmsal inqilab” da 
demək olar. Belə bir innovariv keçid, ye-
nilənmə ± yaradıcı inqilab Azərbaycanda 
ən layiqli bayraqdarını tapıb.

